
Chaitanyashtakam 2

சைதந்யாஷ்டகம் 2

அத²ஶ்ரீசைதந்யதே³வஸ்ய த்³விதீயாஷ்டகம்
கலௌ யம் வித்³வாம்ஸ:ஸ்பு²டமபி⁴யஜந்தே த்³யுதிப⁴ராத்³
அக்ரு’ஷ்ணாங்க³ம் க்ரு’ஷ்ணம் மக²விதி⁴பி⁴ருத்கீர்தநமயை: ।

உபாஸ்யம் ச ப்ராஹுர்யமகி²லசதுர்தா²ஶ்ரமஜுஷாம்
ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 1॥

சரித்ரம் தந்வாந: ப்ரியமக⁴வதா³ஹ்லாத³நபத³ம்
ஜயோத்³கோ⁴ஷை:ஸம்யக்³விரசிதஶசீஶோகஹரண: ।

உத³ஞ்சந்மார்தண்ட³த்³யுதிஹரது³கூலாஞ்சிதகடி:
ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 2॥

அபாரம் கஸ்யாபி ப்ரணயிஜநவ்ரு’ந்த³ஸ்ய குதுகீ
ரஸஸ்தோமம் ஹ்ரு’த்வா மது⁴ரமுபபோ⁴க்தும் கமபி ய: ।

ருசிம் ஸ்வாமாவவ்ரே த்³யுதிமிஹ ததீ³யாம் ப்ரகடயந்
ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 3॥

அநாராத்⁴ய: ப்ரீத்யா சிரமஸுரபா⁴வப்ரணயிநாம்
ப்ரபந்நாநாம் தை³வீம் ப்ரக்ரு’திமதி⁴தை³வம் த்ரிஜக³தி ।

அஜஸ்ரம் ய:ஶ்ரீமாந் ஜயதி ஸஹஜாநந்த³மது⁴ர:
ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 4॥

க³திர்ய: பௌண்ட்³ராணாம் ப்ரகடிதநவத்³வீபமஹிமா
ப⁴வேநாலங்குர்வந் பு⁴வநமஹிதம் ஶ்ரோத்ரியகுலம் ।

புநாத்யங்கீ³காராத்³ பு⁴வி பரமஹம்ஸாஶ்ரமபத³ம்
ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 5॥

முகே²நாக்³ரே பீத்வா மது⁴ரமிஹ நாமாம்ரு’தரஸம்
த்³ரு’ஶோர்த்³வாரா யஸ்தம் வமதி க⁴நபா³ஷ்பாம்பு³மிஷத: ।

பு⁴வி ப்ரேம்ணஸ்தத்த்வம் ப்ரகடயிதுமுல்லாஸிததநு:

ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 6॥

தநூமாவிஷ்குர்வந்நவபுரடபா⁴ஸம் கடிலஸத்
கரங்காலங்காரஸ்தருணக³ஜராஜாஞ்சிதக³தி: ।

ப்ரியேப்⁴யோ ய: ஶிக்ஷாம் தி³ஶதி நிஜநிர்மால்யருசிபி: ⁴
ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 7॥

ஸ்மிதாலோக: ஶோகம் ஹரதி ஜக³தாம் யஸ்ய பரிதோ
கி³ராம் து ப்ராரம்ப: ⁴ குஶலீபடலீம் பல்லவயதி ।

பதா³லம்ப:³ கம் வா ப்ரணயதி நஹி ப்ரேமநிவஹம்
ஸ தே³வஶ்சைதந்யாக்ரு’திரதிதராம் ந: க்ரு’பயது ॥ 8॥

ஶசீஸூநோ: கீரித்ஸ்தவகநவஸௌரப்⁴யநிவிட³ம்
புமாந் ய: ப்ரீதாத்மா பட²தி கில பத்³யாஷ்டகமித³ம் ।

ஸ லக்ஷ்மீவாந் ஏதம் நிஜபத³ஸரோஜே ப்ரணயிதாம்
த³தா³ந: கல்யாணீமநுபத³மபா³த⁴ம் ஸுக²யது ॥ 9॥

இதி ஶ்ரீரூபகோ³ஸ்வாமிவிரசிதஸ்தவமாலாயாம் சைதந்யாஷ்டகம் த்³விதீயம்
ஸம்பூர்ணம் ।

